
2024KO AZAROAREN 12AN UDALBATZARRAK EGINDAKO OHIZKO BILKURAREN
AKTA.

Udaletxeko Bilkura Aretoan, idazpuruko eguneko arratsaldeko seiak eta hogeita hamar
minutu direnean, Alkateak deituta eta lehen deialdian, Udalbatzarra elkartzen da,
jarraian adierazten gai zerrendarekin ohizko bilkura egiteko:

1.- AURREKO BILKUREN AKTEN ONARPENA (2024KO URRIAREN 8KO BILKURAREN
AKTA).

2.- FAKTURA ZERRENDEN BERRI EMATEA
3.- 2024KO UDAL AURREKONTUKO 3. KREDITU ALDAKETAREN ONARPENA.

4.- HERRIALDE BEHARTSUENEKIKO LANKIDETZA PROGRAMA ETA DIRULAGUNTZAK
BANATZEKO ARAUDIAREN ARABERAKO BANAKETA ONARTZEA.

5.- HERRIALDE BEHARTSUENEKIKO LANKIDETZA PROGRAMA ETA 2024KO
DIRULAGUNTZAK BANATZEKO ARAUDIAREN ONARPENA.

6.- TOLOSAKO HILTEGIAREN EKARPENA BIDERATZEA, HALA BADAGOKIO.

7.- EUSKARA ERREFORTZUKO ZERBITZUA BIDERATZEKO TTAKUN ELKARTEAREKIN
INDARREAN DAGOEN KONTRATUAREN LUZAPENA ONARTZEA.

8.- PEREGRINO ETXEKO IRABAZIAK BANATZEKO HITZARMENA ONARTZEA, HALA
BADAGOKIO.

9.- ALKATETZAREN ERABAKIAK.

10.- GALDE ERANTZUNAK.

ETORRITAKO UDALBATZARKIDEAK:
ALKATE-LEHENDAKARIA

Iker Zubeldia Katarain jn. (EH Bildu).
ZINEGOTZIAK

Ainhoa Herrasti Areitio and. (EH Bildu).

Aritz Agirre Garikano jn. (EH Bildu).

Nagore Arrieta Aranza and. (EH Bildu).

Denis Pérez Apaolaza jn. (EH Bildu).

Izaskun Igoa Arizcorreta and. (Zegama Lantzen).
Ifaki Xabier Albizu Ormazabal jn. (Zegama Lantzen)
Julian Iraola Lapizondo jn. (Zegama Lantzen)

Alina Dumitru and. (Zegama Lantzen).

EZ ETORRITAKO UDALBATZARKIDEAK:
Legezko kide guztiak bertaratu dira.

Idazkaria, Eztizen Agirresarobe Pineda.

1.- AURREKO BILKUREN AKTEN ONARPENA (2024KO URRIAREN 8KO
BILKURAREN AKTA).

Alkateak, 2024ko urriaren 8ko bilkuraren aktan jasotakoari buruz nolabaiteko oharpenik
adierazi nahi duten galdetzen die batzar-kideei.

Ez da inolako oharpenik adierazten, eta beraz, aho batez onartutzat gelditzen da
adierazitako akta.

2.- FAKTURA ZERRENDEN BERRI EMATEA

Alkatetza Ebazpen bidez onartutako honako faktura-zerrenden berri ematen da (2024ko
azaroaren 5eko Ogasun Batzordean aztertu eta oniritzia jasotakoak), dagokion gastua
onartuz eta ordainketa egitea bideratuz.

- 16 zenbakidun fakturen erlazioa (urria); guztira 41.948,76 euro.
- 17 zenbakidun fakturen erlazioa (urria 2); guztira 61.110,97 euro.

3.- 2024KO0O UDAL AURREKONTUKO 3. KREDITU ALDAKETAREN ONARPENA.

Udal honen aurrekontuko kredituak aldatzeko espedientearen berri eman da, kreditu
gehigarrien modalitatekoa.

Idazkari kontu-hartzaileak egindako txostena irakurri da. Bertan adierazten da aipatutako
espedientea bat datorrela aplikagarria zaion legeriarekin, zehazki 21/2003 Foru Arauak,
abenduaren 19koak, Toki Erakundeen Aurrekontuei buruzkoak, 34. artikuluan
ezarritakoarekin.

Era berean, Kontuen Batzorde Bereziak egindako aldeko irizpena eta onarpen
proposamena irakurri dira.

Gaia aztertu ondoren, Udalbatzak, bozketa egin eta gero, legezko gehiengoz eta aho
batez, honako hau, ERABAKI DU:

Lehenengoa.- Onartzea Udal honen aurrekontuko kredituak aldatzeko espedientea, kreditu
gehigarrien modalitatekoa, proposamenean ageri den partidakako xehetasunarekin,
kapitulukako laburpen honen arabera:

Gastuen Azalpena Kredituak
partida
Egungoak Aldaketak Behin betikoak
1 0000.131.01.920.00 PERTSONAL LAB. ALDI 34.799,93 22.000,00 56.799,93
2024 BATERAKO. ADM.OROK.
1 0000.110.01.920.00 FUNTZIONARIO INTERINOEN 12.320,09 13.000,00 25.320,09
2024 ORDAINSARIAK
1 0000.226.06.338.10 HERRIKO JAIAK 77.000,00 16.600,00 93.600,00
2024
1 0000.226.06.338.50 CAVA FESTA 12.600,00 9.000,00 21.600,00
2024
1 0000.226.99.338.70 BESTE JAI - EKINTZA BATZUK 11.890,00 2.900,00 14.790,00
2024
1 0000.226.99.929.00 BESTE GASTU BEREZI BATZUK 5.000,00 2.000,00 7.000,00
2024
1 0000.227.07.231.20 EGUNEKO ZENTRUA 154.000,00 12.000,00 166.000,00
2024
1 0000.601.01.342.00 BOLATOKIA BERRITZEA 0,00 25.000,00 25.000,00
2024
GUZTIRA 307.610,02 102.500,00 410.110,02
FINANTZAKETA
Kod. Partida Azalpena Zenbatekoa
a 2 0000.870.02.000.00 2024 REMANENTE DE TESORERIA. 102.500,00
INCORPORACION
FINANTZAKETA GUZTIRA 102.500,00

Bigarrena.- Jendaurrean ikusgai jartzea

hamabost

egunez,

erreklamazioen

ondorioetarako. Erreklamaziorik aurkezten ez bada, erabaki hau behin betikotzat joko da.

Espediente honek aurrekontua onartzeko ezarritako gainerako tramiteak jarraitu beharko
ditu.

4.- HERRIALDE BEHARTSUENEKIKO LANKIDETZA PROGRAMA ETA
DIRULAGUNTZAK BANATZEKO ARAUDIAREN ARABERAKO BANAKETA
ONARTZEA.

Udalbatzarrak, 2023ko azaroaren 14an egindako bilkuran, herrialde behartsuenekiko
lankidetza programa eta dirulaguntzak banatzeko araudia onartu zuen.

Horren arabera, onartutako araudian jasotako baloraketaren irizpideak jarraituz, 2023ko
ekitaldiari dagokionez, 4.750,00 euro banatuko ziren eskatutako baldintzak betetzen
zituzten erakunde ez-gubernamentalen artean.

Honela, egindako eskariak aztertu eta baloratu ondoren, eta Gizarte Zerbitzuetako
Lantaldeak egindako proposamena jarraituz, Udalbatzarrak, EH Bildu taldeko etorritako
bost zinegotzien eta Zegama Lantzen taldeko etorritako lau zinegotzien aldeko botoekin,
aho batez, honako hau erabakitzen du:

Lehena.- Udalak onartutako “Herrialde behartsuenekiko lankidetza programa eta
dirulaguntzak banatzeko araudia” jarraituz, honako modu honetan banatzea
dirulaguntzak:

Taupadak GGKE 700 €
Salvamento Maritimo Humanitario 700 €
Asociacién Sinergos 700 €
GUZTIRA 2.100 €

Bigarrena.- Erabaki hau adierazitako erakundeei jakinaraztea laguntzen araudian
ezarritakoaren arabera, honako hau bete beharko dutela adieraziz:

“ Dirulaguntza justifikapena:
Erakunde onuradunek ondoren aipatzen diren agiriak aurkeztu beharko dizkiote Udalari:

a)Programa burutzeko arduradun izendatuko pertsonari dirua transferitu zaiolako
frogagiria.

b)Aurrera eramandako programa edo iharduerari buruzko Memoria xehea.

c)Emandako dirulaguntzaren zenbatekoaren eraberako gastuen jatorrizko egiaztagiriak
edo fotokopia konpultsatuak.

Justifikatzeko epea:
Aurreko arikuluan exijitutako agiriak gehienez honako epe hauetan aurkeztuko dira:
a)Aurreko artikuluan lehenengo ataleko egiaztagiria, dirulaguntza jaso eta 2 hilabeteko

epean.

b)Hurrengo atalekoak (b eta c¢) eskatutako egiaztagiriak, iharduera subentzionatua
bukatu eta 3 hilabeteko epean gehienez.

Ez betetzearen suposamendua:

Agindu honetan aurreikusitako betebeharretakoren bat ez betetzeak, hura berrikustea
ekarriko du eta hala behar izanez gero, emandako dirulaguntza deuseztea, gutxitzea edo
itzularaztea.”

5.- HERRIALDE BEHARTSUENEKIKO LANKIDETZA PROGRAMA ETA 2024KO
DIRULAGUNTZAK BANATZEKO ARAUDIAREN ONARPENA.

Zegamako Udaleko Udalbatzarrak, 1999ko abenduaren 13an, “Herrialde behartsuenekiko
lankidetza programa eta dirulaguntzak banatzeko Araudia” onartu zuen eta 2001eko
azaroaren 5ean, honen aldaketa.

Araudi horretan ezarritako irizpideak eta baldintzak jarraituz (5 zenbakia duen
Gipuzkoako Aldizkari Ofizialaren alean, 2000ko urtarrilaren 10ean eta 235 zenbakia duen
alean 200l1eko abenduaren 10ean argitaratuak), Udalbatzarrari 2024ko urteari
dagokionez 4.750,00 euroko dirulaguntza banatzea proposatzen zaio.

Proposamena aztertu eta eztabaidatu ondoren, Udalbatzarrak, aho batez honako hau
erabakitzen du:

Lehena.- Adierazitako Araudia jarraituz, 2024ko ekitaldiari dagokionez, 4,750,00 euroko
dirulaguntza banatzea, honen gastua, 2024. urteko aurrekontuaren
1.0000.481.02.334.30.2024 aurrekontu sailaren kargu egingo delarik.

Bigarrena.- Dirulaguntza eskaerak Udaletxean aurkeztu ahal izango dira erabaki hau

Gipuzkoako Aldizkari Ofizialean argitaratzen den hurrengo egunetik hilabete bateko
epearen barnean.

"ZEGAMAKO UDALA

Herrialde behartsuenekiko lankidetza programa eta dirulaguntzak banatzeko Araudia.
1.Xedea:

Oinarri hauen xedea, erakunde ez-gubernamentalekiko Ilankidetza programen
antolakuntza eta garapenerako dirulaguntzak emateko erregimena finkatzea da,
munduko herrialde behartsuetako populazioaren baldintza sozio-ekonomikoak garatu eta
hobetzeko jarduerak burutzearren.

2.Dirulaguntzaren kopurua:

Laguntzak subentzio moduan emango dira, Oinarri hauen, Udalen Zerbitzuetarako

araudiaren eta ezarri dakiokeen beste legedi osagarriaren arabera.

Subentzio hauetarako diru kopurua 4.750,00 eurokoa izango da, 2024ko ekitaldiari

dagokionez.

3.Eskatzaileak:

Dirulaguntzak eskatu ahal izango ditu, legez eratutako edozein erakunde ez-
gubernamentalek, inolako irabazi asmorik gabe, bere jarduerak deialdi honen
helburuarekin bat badatoz, Gipuzkoan kokatutakoek lehentasuna izanik.

Deialdi honetatik espreski baztertuta gelditzen dira:

Estatuaren Autonomi Administrazioaren, Foru Diputazioaren eta Diruetxeen menpeko
erakundeak nahiz zerbitzuak.

Erakunde, Instituzio edo Elkarteek, dirulaguntza hauek jaso ahal izateko ondoko
baldintzak bete beharko dituzte:

a) Laguntasuna baliabide pribatuak bultzatzeko eta beste erakundeetatik dirulaguntzak
lortzeko gaitasuna izatea. Horretarako azken urteetako balantzea aurkeztu beharko dute,
Jasotako dirulaguntzen berri emanaz, hauen zenbatekoa eta jatorria eta bertan sartutako
baliabideak zehaztuz.

b)Iraupen eta garapenerako Laguntasun Ekintzetan duten esperientzea frogatua.
Horretarako azken urtean burututako ihardueren txostena aurkeztu beharko dute.

c)Diruz lagundutako jarduerei eusteko gaitasuna izatea. Eskaera egiten duten
erakundeek, beren giza baliabideei buruzko txostena aurkeztu beharko dute,
ezaugarriak, lotura eta eskaitza zehaztuz, eta era berean, bertako, estatu mailako edota
atzerriko beste erakundekiko harremanik aipagarrienak ere azaldu beharko dituzte.

Erakundeek adierazi beharko dute, deialdi honetan aurkeztutako jardueretako beste
entitateren bati dirulaguntzarik eskatu dioten edota honek eman dien. Horrela balitz,
entitate horien zerrenda aurkeztu beharko lukete, jasotako kopurua eta xedea zehaztuz,
horrela, dirulaguntzak bikoiztu gabe, baliabideak ahalik eta egokien bana daitezen.

4. Baloraketaren irizpideak:

Dirulaguntzak emateko orduan, aurkeztutako ekintzen arabera hautaketak egiteko,
ondoko irizpideak erabiliko dira:

a)Garatu gabeko herrialdeetako biztaleen ekonomi eta gizarte garapenerako premiei eta
bereziki gizarte mailarik apalenen funtsezko premiei erantzutea.

b)Onuradunen giza garapena areagotzea, hauek jardueraren partaide eginez, jardueraren
kudeaketa itzultzen zaienean, harekin jarraitzeko gauza izan daitezen.

c)Garapen komunitarioko egirarauen barruan burutzea, komunitate onuraduneko kideen
partaidetza eta prestakuntza sustatzea eta toki antolakuntzen garapena bultzatzea.

d)Garapen bidean dauden herrien egokieragatik, bertako biztanlegoaren interesa
sortzeko edota geroko lankidetza proiektuetako partaidetzarako oinarri izan daitezela.

e)Proposatutako ekintzen bideragarritasuna bermatzea, batez ere aurrikusitako

helburuak lortzeko, onuradunen gaitasunari dagokionez.

f) Erakunde eskatzaileak, bere antolakuntza barnean, zegamar baten partaidetza izatea,
edota irizpideak betetzen dituen bailara mailako (Segura, Zerain, Mutiloa edo Idiazabal)
proiektu bat izatea.

5.Hitzarmenaren ezarpena:

Udalak dirulaguntza jasoko duten erakundeekin kontratua gauzatuko du, bere legezko
ordezkarien bidez, bertan ondoko ezaugarriak jasoko direlarik:

a)Garatu beharreko jardueraren edo programaren helburua.

b)Berau gauzatzeko modua, entitateak bere gain hartzen dituen betebeharrak argi eta
garbi aipatuz.

c)Uztez, lortuko diren emaitzak.

d)Jardueraren edo programaren burutapen egutegia.

e)Jardueraren zenbatekoa eta berau gauzatzeko modua.

f)Jasotako dirulaguntza egiaztatzeko modua.

g)Burututako programaren txostenak eta memoria aurkezteko obligazioa, lagundutako
ekintzen jarraipena egin ahal izateko.

6.Eskaeren dokumentazioa:

a)Eskaera orria, entitate eskatzailea legez ordezkatzen duen pertsonak sinatua.

b)Gauzatu nahi den jardueraren edo programaren proiektu xehetua azaltzen duen
txostena, garbi adieraziz: Helburuak, herrialde onuraduna, inguru horren ezaugarri sozio-
ekonomiko-geografikoak, ekintzaren edo jardueraren edukia, eskuhartzearen
aurrekariak, garapenaren erantzule diren pertsonak edo entitateak eta burutzapen
epeak.

c)Gastuen aurrekontu zehatza, eurek jarriko dituzten baliabideak eskatutako edota
jasotako dirulaguntzak, elkarrekin finantzatu beharrekoa balitz.

d)Eskaera egin duen erakundearen Estatutuak.

e)Hirugarren Oinarrian aipatutako agiriak.

f)Udalak beste zenbait agiri eskatu ahal izango ditu, erabakia hartzeko egoki deritzonean
edota burutu nahi den ekintza motagatik beharrezkotzat ematen duenean.

7.Eskaerak aurkezteko epea:

Eskaerak Udaletxean aurkeztu ahal izango dira, araudi hau Gipuzkoako Aldizkari

Ofizialean argitaratzen den hurrengo egunetik hilabete bateko epearen barruan.

Udalak, eskatzaileak aurkeztutako dokumentazioa, proiektuarekiko osatu gabea edo urria
dela egiaztatuko balu, 10 egun naturaleko epea emango dio ez-aipatze edo hutsegite
hori konpontzeko, eta epe hori bukatuta, zuzenketa egin ez badu, eskariak besterik gabe
artxibatu eta dokumentazioa eskatzaileari itzuliko zaio.

8. Proposamenen antolakuntza eta erabakia:

Eskatutako dokumentaizoa aurkeztu ondoren, Gizarte Ongizate Batzordeak aztertuko ditu
Jasotako eskaerak eta txosten teknikoak, baldin baleude, horetarako, lehiaketara
aurkeztu ez den Erakunde Ez Gubernamentalen baten lankidetza eskatu ahal izango

duelarik, eta ondoren Udalbatzari bere proposamena egingo dio.
9. Entitate eskatzaileari jakinarazpena:

Udalbatzak hartutako ebazpena, dirulaguntza eskatu duen entitateari behar bezala
Jakinaraziko zaio. Laguntza emanez gero, ebazpenarekin batera kontratua bidaliko zaio.
Jakinarazpena jasotako biharamunetik hasita gehienez 20 eguneko epean kontratua
behar bezala beteta Udalari itzuli beharko zaio.

10.Dirulaguntza justifikapena:

Erakunde onuradunek ondoren aipatzen diren agiriak aurkeztu beharko dizkiote Udalari:

a)Programa burutzeko arduradun izendatutako pertsonari dirua transferitu zaiolako
frogagiria.

b)Aurrera eramandako programa edo jarduerari buruzko Memoria xehea.

c)Emandako dirulaguntzaren zenbatekoaren araberako gastuen jatorrizko egiaztagiriak
edo fotokopia konpultsatuak.

11.]ustifikatzeko epea:

Aurreko arikuluan exijitutako agiriak gehienez honako epe hauetan aurkeztuko dira:

a)Aurreko artikuluko lehenengo ataleko egiaztagiria, dirulaguntza jaso eta 2 hilabeteko
epean.

b)Hurrengo atalekoak (b eta c) eskatutako egiaztagiriak, jarduera subentzionatua bukatu
eta 3 hilabeteko epean gehienez.

12. Ez betetzearen suposamendua:

Agindu honetan aurreikusitako betebeharretakoren bat ez betetzeak, hura berrikustea
ekarriko du eta hala behar izanez gero, emandako dirulaguntza deuseztea, gutxitzea edo
itzularaztea.”

6.- TOLOSAKO HILTEGIAREN EKARPENA BIDERATZEA, HALA BADAGOKIO.
Udalbatzarrak, Tolosako Hiltegiak egindako eskaera ikusirik, honako hau erabakitzen du:

Lehena.- Udalbatzarrak, aho batez, 1.116,00 euroko ekarpena bideratzea proposatzen du.

9

Bigarrena.- Erabaki hau, dagozkion ondorioetarako, dagokienei jakinaraztea.

7.- EUSKARA ERREFORTZUKO ZERBITZUA BIDERATZEKO TTAKUN
ELKARTEAREKIN INDARREAN DAGOEN KONTRATUAREN LUZAPENA ONARTZEA.
Espedientea ikusirik.

Toki Gobernu Batzarrak, 2021eko uztailaren 20an egin zuen bilkuran, Zegamako haur eta

gazteen artean euskera hizkuntza errefortzuko zerbitzua kontratatzeko administrazio eta
tekniko baldintzen pleguak onartu zituen, prozedura irekiz eta ohiko tramitazioarekin.

Kontratazio egutegia:

1.- Lizitazioaren iragarkia kontratazio plataforman: 2021-09-13
2.- Eskaintzen aurkezpena: 2021-10-05 arte, 14:00 orduak.

3.- Gaitasunaren eta kaudimenaren gutun- azalean aurkeztutako administrazio-
dokumentazioaren kalifikazioa ("A” artxibo elektronikoa). 2021-10-07 14:00 orduetan.
4. “B"” artxibo elektronikoa irekitzea (balio-iritziaren mende dauden

proposamen teknikoen memoria teknikoa). 2021-10-14 14:00 orduetan.

5.- “C” artxibo elektronikoaren irekiera egiten da, ESKAINTZA EKONOMIKOA ETA
AUTOMATIKOKI BALIOZTATU DAITEKEEN DOKUMENTAZIOARI buruzkoa. 2021-10-19
14:00 orduetan.

Horren arabera, Kontratazio Mahaiak, 2021eko urriaren 19an, kontratazio organoari
proposatu zion erreferentziako kontratua honakoaren arabera esleitzea:

TTAKUN KULTUR ELKARTEA (G20407557) enpresari, 15.750,00 euro gehi 0,00 euro
BEZari dagozkionak, guztira, 15.750,00 eurotan esleitzea, baldintzen pleguetan,
baldintza teknikoetan eta aurkeztutako proposamenaren arabera.

Proposamenean eta pleguan ezarritako baldintzak, eta bi urteko burutze epea, beste bi
urtez luzagarria, baina luzapenak urtebetekoak izango dira.

Administrazio baldintzen pleguko 16. klausulan adierazitakoaren arabera, kontratazio
organoak esleipendunari bertan ezarritako agiriak eskatu zizkion.

Agiri horiek aurkeztu ondoren, eta administrazio baldintzen pleguko 16. Klausulan
adierazitakoaren arabera, 2021eko azaroaren 8ko Alkatetza Ebazpenaren bidez,
espedientean jasotako proposamena jarraituz, TTAKUN KULTUR ELKARTEA (G20407557),
enpresari adierazitako kontratua esleitzea ebatzi zen.

Zerbitzuak egoki bideratzen ari direla iritziz, eta Kontuen Batzordeak azaroaren 5ean
egindako bilkuran emandako irizpenaren arabera, Udalbatzarrak, aho batez, honako hau
erabakitzen du:

Lehena.- Zegamako haur eta gazteen artean euskara hizkuntza errefortzuko zerbitzuaren
bigarren luzapena (2025eko azaroaren 10 bitartekoa) onartzea.

Bigarrena.- Erabaki hau, TTAKUN KULTUR ELKARTEA-ri jakinaraztea.

8.- PEREGRINO ETXEKO IRABAZIAK BANATZEKO HITZARMENA ONARTZEA,
HALA BADAGOKIO.

Espedientea ikusirik.

Kontuen Batzordeak 2024ko azaroaren 5eko bilkuran, Peregrino Etxeko udako irabaziak
Udala eta Fundacién Camino de Santiago del Norte - Iparraldeko Santiago Bidea
Fundazioaren artean banatzeko Hitzarmena aztertu eta haren onarpena bideratzea
proposatu zuen. Espedientea aztertu eta eztabaidatu ondoren, Udalbatzarrak, aho batez
honako hau erabakitzen du:

Lehena.- Peregrino Etxea udan kudeatzen duen Fundaciéon Camino de Santiago del Norte
- Iparraldeko Santiago Bidea Fundazioa eta Udalaren arteko hitzarmen proposamena
onartzea aho batez.

Bigarrena.- Erabaki hau, Fundacion Camino de Santiago del Norte - Iparraldeko Santiago
Bidea Fundazioari jakinaraztea.

9.- ALKATETZAREN ERABAKIAK.

Idazkariak, azkeneko ohiko bilkuratik, Alkateak hartutako ebazpenen zerrendaren berri
ematen du:

- 02/1024, urriaren 11koa, Balio Gehikuntzaren gaineko zergaren kitapenari
buruzkoa.

- 03/1024, urriaren 11koa, farola lekuz mugitzeko eskaera partzialki onartzeari
buruzkoa.

- 04/1024, urriaren 11koa, seinalea jartzea onartu eta arriskua kentzeari buruzkoa.

- 05/1024, urriaren 11koa, obra txikiko eskaera ukatzeari buruzkoa.

- 06/1024, urriaren 11koa, obra txikiko eskaera onartzeari buruzkoa.

- 07/1024, urriaren 11koa, obra txikiko eskaera onartzeari buruzkoa.

- 08/1024, urriaren 11koa, banantze-lizentzia onartzeari buruzkoa.

- 09/1024, urriaren 14koa, 16 zenbakidun fakturen erlazioa onartzeari buruzkoa.

- 10/1024, urriaren 2lekoa, obra txikiko eskaera onartzeari buruzkoa. (05/1024
ebazpenaren zuzenketa).

- 11/1024, urriaren 24koa, banantze-lizentzia onartzeari buruzkoa.

- 12/1024, urriaren 28koa, Bolatokiko obra txikiko kontratua onartzeari buruzkoa.

- 13/1024, urriaren 30ekoa, 17 zenbakidun fakturen erlazioa onartzeari buruzkoa.

- 01/1124, azaroaren 7koa, Udalbatzarraren deialdia onartzeari buruzkoa.

10.- GALDE ERANTZUNAK.

- Altzibarko geltokiko seinalea erorita dago. Konponketa bideratu da.

- Aseguru polizen azterketa egiten ari da Udala, jakiteko ea ekimenak nola dauden
estalita.

- Ura erortzen da Eskolatik patiorako irteeran. Konponketa bideratu behar da
lehenbailen.

- Altxa buruak taldeak formakuntzak ordaintzeko dirua eskatu du.

Aztertzeko gai gehiago ez dagoenez, hasieran aipatutako eguneko gaueko zazpietarako

hamahiru minutu falta direnean Alkateak bilkurari amaiera ematen dio, esandakoa
jasoarazteko, nik egiaztaturiko eta Alkateak sinaturiko akta hau egiten dudalarik.

Eginbidea.
Aurrean transkribaturiko akta, .............. orri dituela jasotzeko, zenbakidun
paperan zenbakitik zenbakira eta Udalak emandako

zenbakira jasota geratu

. zenbakitik

zenbakietan,
delarik.

Zegama, 2024Ko ..

O.E./ V°B°
ALKATEAK/ EL ALCALDE

Diligencia.

Para hacer constar que el acta que antecede tiene .......... folios, numerados
del . al en nimero de papel timbrado y del
en numeracion dada por el Ayuntamiento.

de 2024.

Zegama a .

IDAZKARIAK/ LA SECRETARIA

